
贈王少文

作者：徐熥　明

九日懷惟起弟客吳

本作品收錄於《幔亭集 (四庫全書本)/卷03》和《幔亭集/卷03》

王生今年纔十幾，籍籍香名滿人耳。

已詫文章㵼大河，更誇神骨澄秋水。

目下三行腹五車，志如鴻鵠書龍蛇。

遨逰竟日車多果，爛漫千言筆有花。

羨子襟懷何卓犖，羨子髙談何嶽嶽。

五色爭看鸑鷟文，片言能折充宗角。

日來相見即相歡，同心臭味如金蘭。

髙才豈復論長吉，年少還應陋子安。

贈王少文

莫笑相逢頻倒屣，如此寜馨誰可擬。

堪嘆茫茫宇宙間，眼中之人惟有爾。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

